
          Farmakologiya fənnindən 


Xinoksalin törəməli qrupundan olan mikrobəleyhinə təsirlərin mexanizmi,tibbdə istifadə olunan nümayəndələrinin farmakologiyası.



                          Referat işi





 Praktik təbabətdə xinoksalin törəmələrinin (sistem təsirli) hazırda iki əsas nümayəndəsindən- xinoksidin və dioksidindən istifadə olunur. Hər iki preparat geniş təsir spektıli antibakterial dərman maddələri hesab olunurlar. Bağırsaq, dizenteriya, Fridlender və göy-yaşıl irin çöplərinə, eləcə də salmonellalara, proteylərə, stafilokokk və streptokokklara, kapsulyar bakteriyalara (xüsusən, qazlı qanqrena törədicilərinə) qarşı yüksək antimikrob fəallıq göstərirlər. İstər xinoksidin, istərsə də dioksidini, ancaq böyük adamlara (stasionar şəraitində və ciddi həkim nəzarəti altında) təyin etmək olar. Xinoksidin daxilə, dioksidin isə parenteral və yerli istifadə olunur. Birinci daxilə təyin olunduqdan 1 saat sonra qan plazmasında ən yüksək qatılıqda toplanır, terapevtik qatılığı qanda 5 saat, sidikdə isə 9 saata qədər saxlanılır. Gündə 3 dəfə (yeməkdən sonra), hər dəfə 250 mq olmaqla təyin olunur. Preparatın ən yüksək gündəlik qəbul dozası 1 q-dır. Başgicəllənməsi, baş ağrısı, dispeptik pozğunluqlar (öyümə, qusma), allergik səpgilər, əzələ qıcolmaları və s. kimi arzuolunmaz əlavə effektlər törədə bilər. Analoji əlavə effektlər, həmçinin, dioksidindən də istifadə etdikdə meydana çıxa bilir. Bu preparatlardan istifadə zamanı göstərilən əlavə effektlərin baş verəcəyi təqdirdə antihistamin dərman maddələri və kalsium preparatlarının təyini məsləhət görülür. Dispeptik pozğunluqların qarşısını almaq üçün daxilə kofein və ya 20-30 ml 0,25%-li prokain məhlulu təyin edilir. Xinoksidin oral yolla təyin olunan preparat olduğu üçün uzun müddətli qəbulda kandidoz halı törədə bilər. Odur ki, xinoksidinlə müalicə kursu dövründə xəstələrə paralel olaraq nistatin və levorin kimi göbələkəleyhinə preparatlar təyin olunmalıdır. Eksperimental tədqiqatlar sübut edir ki, dioksidində teratogen, embriotoksik və mutagen təsirlər də vardır. Buna görə də bu preparatın hamiləlik zamanı istifadəsi əks göstərişdir. Ümumiyyətlə, bu preparatın klinik istifadəsinə məhdudiyyətlər qoyulmalıdır.
Dioksikol (tərkibi 1 q dioksidin, 4 q trimekain, 4 q metilurasil və 100 q-a qədər polietilenoksid əsasından ibarətdir) və dioksiplast (tərkibi 1% dioksidin, biopolimer, propellentxladon-12 və əlavə- formaverici inert qarışıqlardan ibarətdir) bu sıranın kombinə olunmuş nümayəndələridir. Birinci məlhəm (irinli yaraların irinli-nekrotik mərhələsində-I faza), ikinci isə aerozol şəklində (dəri və yumşaq toxumaların irinli- iltihabi proseslərində, infeksiyalaşmış və infeksiyalaşma qorxusu olan yanıq və yaralar zamanı) və yalnız böyi'ık adamlara təyin olunurlar. Zədələnmiş dəri sahəsinin ölçüsiındən asılı olmayaraq dioksikolun (məlhəmin) gündəlik istifadə dozası 100 q-dan, dioksiplastın sutkalın dozası isə 5 balondan (2,5 q dioksidinə müvafiqdir) artıq olmamalıdır. Hər iki dərman formasmm istifadəsinə əks göstərişlər dioksidində olduğu kimidir.
